
PËR QËLLIME TË 
	PËRPUNIMIT TË TË DHËNAVE PERSONALE NË LIDHJE ME MENAXHIMIN E VOZITËSVE NGA MISIONI I BASHKIMIT EVROPIAN PËR SUNDIM TË LIGJIT NË KOSOVË






	1. HYRJE

	

MBROJTA E PRIVATËSISË SUAJ, QË PËRFSHINË TË DHËNAT TUAJA PERSONALE, ËSHTË TEJET E RËNDËSISHME PËR BASHKIMIN EVROPIAN DHE MISIONIN E PPSM TË BASHKIMIT EVROPIAN PËR SUNDIM TË LIGJIT NË KOSOVË (MË TEJ NË TEKST “EULEX KOSOVA”). ME RASTIN E PËRPUNIMIT TË TË DHËNAVE PERSONALE NE PASQYROJMË DISPOZITAT E KARTËS PËR TË DREJTAT THEMELORE TË BASHKIMIT EVROPIAN, DHE NË VEÇANTI DISPOZITAT E NENIT 8 TË SAJ. KJO DEKLARATË E PRIVATËSISË SHPJEGON MËNYRËN E PËRPUNIMIT TË TË DHËNAVE TUAJA NGA EULEX KOSOVA PËR QËLLIMIN PËR TË CILIN ATO MBLIDHEN DHE TË DREJTAT TUAJA SI SUBJEKT I TË DHËNAVE. 

TË DHËNAT TUAJA PERSONALE PËRPUNOHEN NË PAJTIM ME PARIMET DHE DISPOZITAT E PËRCAKTUARA NË LEGJISLACIONIN PËRKATËS PËR MBROJTJEN E TË DHËNAVE, QË PËRFSHINË RREGULLOREN (BE) 2018/1725 TË PARLAMENTIT EVROPIAN DHE TË KËSHILLIT TË DATËS 23 TETOR 2018 PËR MBROJTJEN E PERSONAVE FIZIKË NË LIDHJE ME PËRPUNIMIN E TË DHËNAVE PERSONALE NGA ANA E INSTITUCIONEVE, ORGANEVE, ZYRAVE DHE AGJENCIVE TË BASHKIMIT EVROPIAN DHE PËR LËVIZJEN E LIRË TË KËTYRE TË DHËNAVE, DHE SHFUQIZIMIN E RREGULLORES (KE) NR. 45/2001 DHE VENDIMIT NR. 1247/2002/EC QË NGA DATA 11 DHJETOR 2018, E PËRAFRUAR ME DISPOZITAT E RREGULLORES SË PËRGJITHSHME PËR MBROJTJEN E TË DHËNAVE (BE) 2016/679 DHE NË PAJTIM ME UDHËZIMIN CIVOPSCDR 12-2018 DHE PROCEDURËN STANDARDE TË OPERIMIT (PSO) TË EULEX KOSOVA PËR MBROJTJEN E TË DHËNAVE PERSONALE. 

MISIONI KA PËR SYNIM QË MBROJTJA E TË DHËNAVE TË BËHET NË PAJTUESHMËRI TË PLOTË ME STANDARDET E PËRCAKTUARA NË KORNIZËN E RE JURIDIKE PËRMES PËRDORIMIT TË INSTRUMENTEVE FLEKSIBILE MIQËSORE PËR PRIVATËSINË ME MBROJTJE TË DUHURA. TË GJITHA TË DHËNAT E NATYRËS PERSONALE – PËRKATËSISHT TË DHËNAT QË MUND TË JU IDENTIFIKOJNË NË MËNYRË TË DREJTPËRDREJTË APO TË TËRTHORTË – DO TË TRAJTOHEN NË MËNYRË TË DREJTË DHE TË LIGJSHME ME KUJDESIN E NEVOJSHËM.



	2. QËLLIMI I OPERACIONIT TË PËRPUNIMIT

	
Qëllimi kryesor i veprimtarisë së përpunimit të të dhënave është që të sigurohet që veturat zyrtare do të voziten në përputhje me legjislacionin e vendit pritës dhe rregulloret e brendshme të EULEX Kosova dhe për të siguruar përdorimin e duhur të veturave të Misionit dhe rimbursimin e përdorimit privat të veturave të Misionit. 



	3. TË DHËNAT E PËRPUNUARA

	
Të dhënat, përfshirë të dhënat personale, që mund të përpunohen për qëllimin mund të jenë: 
· Data e vijimit dhe kalimit të trajnimit për automjete nga EULEX Kosova
· Emrat e plotë të vozitësve
· Fotografia e vozitësit
· Vendi i lindjes së vozitësit
· Data e lindjes së vozitësit
· Datat e lëshimit dhe skadimit të patentshoferit, autoriteti i lëshimit
· Kategoritë e hapura të vozitjes
· Data e udhëtimit privat
· Kilometrazha e vozitur 

	4. KONTROLLUESI I OPERACIONIT TË PËRPUNIMIT

	
Kontrolluesi që përcakton qëllimin dhe mënyrat e aktivitetit të përpunimit është Misioni i PPSM EULEX Kosova. Sektori i Misionit përgjegjës për menaxhimin e përpunimit të të dhënave personale është Njësia e Transportit nën mbikëqyrjen e Shefit të Misionit apo zëvendësit që vepron në emër të tij.



	5. MARRËSIT E TË DHËNAVE 

	
Marrësit e të dhënave tuaja mund të jenë 

· [bookmark: _GoBack]Shefi i Misionit apo zëvendësi që vepron në emër të tij
· Stafi i autorizuar i Njësisë së Transportit
· Stafi i autorizuar i Burimeve njerëzore
· Stafi i autorizuar i CIS
· Zyrtarët e verifikimit ex-ante marrin, çdo muaj, deklaratat nga pjesëtarët e misionit me qëllim të verifikimit të rimbursimit 
· Kontrolluesi financiar ex-post dhe auditorët marrin raporte nëse nevojiten për kontrolla financiare apo auditime të brendshme apo të jashtme.

Informatat e dhëna nuk do t’i komunikohen palëve të treta, përveç kur është e nevojshme për qëllimet e përcaktuara më sipër.



	6. DHËNIA, QASJA DHE NDRYSHIMI I TË DHËNAVE 

	
Ju keni të drejtë t’i qaseni të dhënave tuaja personale dhe të drejtë të korrigjoni të dhënat personale të pasakta apo të mangëta, si dhe të kërkoni largimin e të dhënave tuaja personale, nëse ato janë mbledhur në mënyrë të paligjshme, kërkesë kjo që do të zbatohet brenda një muaji nga kur kërkesa juaj konsiderohet legjitime. Nëse keni ndonjë pyetje rreth përpunimit të të dhënave tuaja personale, ju mund t’i drejtoni ato në adresën funksionale: info@eulex-kosovo.eu  
 

	7. BAZA LIGJORE PËR OPERACIONIN E PËRPUNIMIT 

	
Baza ligjore përveç legjislacionit të lartcekur për mbrojtjen e të dhënave:

· Veprimi i përbashkët i Këshillit 2008/124/CFSP, datë 4 shkurt 2008, së bashku me Veprimet e Përbashkëta dhe Vendimet pasuese të Këshillit për ndryshimin dhe zgjatjen e Veprimit të Përbashkët 2008/124/CFSP, i fundit Veprimi i Këshillit (CFSP) 2021/904
· Plani operacional i rishikuar (EEAS(2021/540 datë 18/05/2021)
· Udhëzimi i Komandantit të Operacioneve Civile 12/2018 për PSO për mbrojtjen e të dhënave personale
· PSO e EULEX Kosova për Mbrojtjen e të Dhënave (2019-EULEX -0002-01)
· PSO për veturat e EULEX (2016/EULEX/0011-01)

Të dhënat personale përpunohen për ekzekutimin e mandatit të Misionit. 



	8. KUFIZIMET KOHORE PËR RUAJTJEN E TË DHËNAVE 

	
Periudha e mbajtjes së të dhënave është 5 vite, përveç nëse të dhënat nevojiten për ndonjë procedurë ligjore apo ndonjë kërkese për dëme. Në rast se të dhënat nevojiten për ndonjë procedurë ligjore apo kërkesë për dëme, të dhënat relevante mund të mbahen përtej periudhave të zakonshme të mbajtjes për aq kohë sa është e nevojshme për përfundimin e procesit. 
Në rast të hetimeve për incident të sigurisë/penale, të dhënat përkatëse rregullohen me legjislacionin specifik (legjislacionin e Kosovës apo të shtetit anëtar të BE-së)..  
Sa i përket rimbursimit të përdorimit privat, periudha e mbajtjes së të dhënave është sipas rregulloreve të financave.

Siguria e të dhënave:
 
Masat e duhura organizative dhe teknike të sigurisë do të sigurohen sipas rregullave dhe procedurave relevante për mbrojtjen e të dhënave:


· për të parandaluar qasjen e personave të paautorizuar në sisteme kompjuterike; leximin, kopjimin, ndryshimin apo largimin e paautorizuar të mediave të ruajtjes; regjistrimin e paautorizuar në memorie; zbulimin/tregimin e paautorizuar; ndryshimin apo fshirjen e të dhënave personale të ruajtura; përdorimin nga persona të paautorizuar të sistemeve për përpunimin e të dhënave përmes mjeteve për transmetimin e të dhënave;
· për të siguruar që përdoruesit e autorizuar të sistemit të përpunimit të të dhënave të mos mund t’i qasen të dhënave personale të tjera përveç atyre për të cilat iu referohen të drejtat e tyre të qasjes; mundësi për të kontrolluar hyrjet në sistem; dhe që të dhënat personale që përpunohen në emër të palëve të treta mund të përpunohen vetëm me udhëzim të kontrolluesit; dhe që, gjatë komunikimit apo transportimit të të dhënave personale, të dhënat të mos mund të lexohen, kopjohen apo fshihen pa autorizim;
· të regjistrohet se cilat të dhëna personale janë komunikuar, në çfarë kohe dhe tek kush.

Përkufizimi i masave të sigurisë 
Dosjet elektronike: Të dhënat personale të mbledhura ruhen në serverë që funksionojnë sipas rregullave përkatëse të sigurisë. Të dhënat personale përpunohen nga stafi i caktuar. Dosjet do të kenë qasje të autorizuar. Masat sigurohen për të parandaluar entitetet jopërgjegjëse nga qasja në të dhëna. Qasja e përgjithshme në të gjitha të dhënat personale të mbledhura dhe të gjitha informatat e ndërlidhura është e mundshme vetëm për marrësit me UserID / Password.

Dosjet fizike: Kur nuk janë duke u përdorur, kopjet fizike të të dhënave personale të mbledhura do të ruhen në sirtarë të siguruar me rregull dhe të kyçur.
 

	9. KONTAKTI PËR MBROJTJEN E TË DHËNAVE: KËSHILLTARI I MISIONIT PËR MBROJTJEN E TË DHËNAVE

	Për pyetje rreth mbrojtjes së të dhënave tuaja personale, ju mund të kontaktoni edhe Këshilltarin e Misionit për mbrojtjen e të dhënave (KMMDh)– këshilltarin ligjor - në emailin funksional të Misionit: MDPA@eulex-kosovo.eu


	10. MJETET JURIDIKE

	Ju në çdo kohë keni të drejtë për mjete juridike të cilat mund t’i drejtoni tek Shefi i Misionit në EULEX Kosova, duke kopjuar KMMDh (këshilltarin ligjor). 

